
AMEA Riyaziyyat və Mexanika 
İnstitutunun böyük elmi işçisi, mexani-
ka üzrə fəlsəfə doktoru  Emin Bağırov  
fikrini davam etdirərək bildirdi ki, Cənub 
Qaz Dəhlizi layihəsinin seqmentlərini 
“Şahdəniz-2”, Cənubi Qafqaz Boru 
Kəmərinin Genişləndirilməsi, TANAP 
və TAP layihələri təşkil edir. Prezident 
İlham Əliyev bütün bunlar barədə  
Cənub Qaz Dəhlizi Məşvərət Şurası 
çərçivəsində nazirlərin videokonf-
rans formatında keçirilən növbəti 
iclasında çıxış edərkən ətraflı danışıb. 
Dövlətimizin başçısı Məşvərət Şurası-

nın ilk iclasından ötən müddətdə birgə 
fəaliyyət nəticəsində mühüm nailiyyətlər 
qazanıldığını, həmçinin iclasda iştirak 
edən ölkələrin sayının əvvəlki dövrlə 
müqayisədə artdığını vurğulayıb.  

Ölkə rəhbəri nitqində  Cənub Qaz 
Dəhlizi Məşvərət Şurası ilə birgə 
fəaliyyətin bundan sonra da yeni 
plan və ideyalar əsasında  davam 
etdiriləcəyini əminliklə bildirib. Prezident 
İlham Əliyev daha sonra bu nəhəng 
layihənin inşasında iştirak edən bü-
tün tərəfdaşlara–Gürcüstan, Türkiyə, 
Bolqarıstan, Yunanıstan, Albaniya və 
İtaliya hökumətlərinə, Avropa Komis-
siyasına, aparıcı beynəlxalq maliyyə 

təsisatlarına – Dünya Bankı, Avropa 
Yenidənqurma və İnkişaf Bankı, Asiya 
İnkişaf Bankı, Avropa İnvestisiya Bankı 
və Asiya İnfrastruktur İnvestisiya Bankı-
na minnətdarlığını çatdırıb.  

İclasda, həmçinin Cənub Qaz 
Dəhlizinin ötən bir il ərzində tam istisma-
rından sonra ümumi işləməsinə nəzər 
salınıb, eyni zamanda,  sözügedən 
dövrdə altı ölkədən keçərək, 3500 kilo-
metr məsafəyə qədər uzanan bu dəhliz 
əsasında Trans-Adriatik boru kəməri ilə 
Avropa bazarına təxminən 10 milyard 
kubmetr qaz nəql edildiyi vurğulanıb.

İclasda qeyd edilib ki, Cənub 
Qaz Dəhlizi layihəsinin icrası zamanı 
müəyyən çətinliklərin və maneələrin 
aradan qaldırıldığı xatırladılaraq, bu 
gün, hətta ən skeptik yanaşan in-
sanlar belə onun gerçələşməsindən 
sevinc hissi keçirirlər. Çünki etibarlı, 
rəqabətyönlü  və qəbul edilən qiyməti 
olan təbii qaz artıq Cənub-Şərqi Avro-
paya yol tapmaq üzrədir. Bəli, dünyanın 
indiki təbii qaz böhranı şəraitində evlər 
qazla təchiz olunur, binalar isidilir və 
vətəndaşlar ehtiyac duyduğu enerjini 
alırlar. Artan enerji qiymətləri və sərt 
qaz təchizatı ilə Cənub Qaz Dəhlizi 
layihəsinin rolu Avropa İttifaqı üçün heç 

vaxt görünməyən strateji önəm daşıyır. 
Əlbəttə, bütün bu uğurun davamlı olaca-
ğına dünyada böyük əminliklə yanaşılır. 

Xatırladım ki, artıq bu məsələ ilə 
bağlı növbəti mərhələ qarşısındayıq. 
Başqa sözlə, ekspertlər hazırda adı 
çəkilən dəhlizin ötürücülük qabiliyyətinin 
artırılması, yaxud coğrafi baxım-
dan genişləndirmək gücü barədə 
düşünürlər. Qeyd edim ki, bu məsəlinin 
müzakirəsinə hələ ötən il Cənub Qaz 
Dəhlizi Məşvərət Şurası çərçivəsində 
nazirlərin növbəti toplantısında başla-
nılıb.  

Həmin vaxtdan etibarən dəhlizlə 
bağlı siyasi söhbətlər və qazla əlaqədar 
geniş müzakirələr aparılıb. Avropa 
İttifaqı qazın keçid dövründə rolu, onun 
tənzimləyici və infrastruktur təsiri ilə 
əlaqədar öz mövqeyini aydınlaşdırıb.  

İclasda diqqətçəkən məqamlardan 
biri də  bərpaolunan enerji mənbələrinin 
reallaşdırılması ilə bağlı idi. Yeri 
gəlmişkən, bu məsələ Avropanın 
uzunmüddətli planlarının təməl daşını 
təşkil edir. Bu, nəinki Azərbaycanda 
dekarbonlaşmanı gerçəkləşdirməyə, 
hətta daha böyük bərpaolunan enerji 
mənbələrinin həyata keçirilməsinə  yar-
dım göstərməyə ümid yaradır.  

Bu məsələ artıq  Cənub Qaz Dəhlizi 
Məşvərət Şurası tərəfindən də ma-
raqla izlənilir və dəstəklənir. Burada 
diqqətçəkən məqam odur ki, respublika-
mızda bərpaolunan enerji mənbələrinin 
reallaşdırılması üçün indiki mərhələdə 
kifayət qədər potensial, bilik və təcrübə 
mövcuddur, bu istiqamətdə tətbiq edilə 
bilən texnologiyalar var. Məsələn, 
Azərbaycan Prezidenti İlham Əliyev 
çıxışında bu məsələyə toxunaraq, təkcə 
Xəzər dənizində bərpaolunan enerji 
mənbələri potensialının mövcudluğu-
nu xatırlatdı. Bu, xarici tərəfdaşlarımız 
tərəfindən də ölkəmiz üçün mühüm 
imkan kimi dəyərləndirilir. 

Söhbəti qələmə aldı:    
V.BAYRAMOV,  

“Xalq qəzeti”

Cənub Qaz Dəhlizi Avropa üçün yeni 
alternativ mənbə rolunu oynayacaq

Ölkə rəhbəri nitqində Cənub Qaz 
Dəhlizi layihəsinin uğurla reallaşma-
sında milli səviyyədə koordinasiya ilə 
bərabər, dünyanın nüfuzlu enerji və 
tikinti şirkətlərinin fəal rol oynadıqla-
rını da diqqətə çatdırdı. Dövlətimizin 
başçısı daha sonra dedi: “Cənub Qaz 
Dəhlizi layihəsi həm də müasir tarixdə 
çox azsaylı layihələrdən biridir ki, onun 
icrasına bütün aparıcı beynəlxalq 
maliyyə institutları – Dünya Bankı, 
Avropa Yenidənqurma və İnkişaf Bankı, 
Asiya İnkişaf Bankı, Asiya İnfrastruktur 
və İnvestisiya Bankı, Avropa İnvestisiya 
Bankı öz töhfələrini  vermişdir. Beləliklə, 
aparıcı beynəlxalq maliyyə institutları bu 
layihənin icrası üçün kredit və maliyyə 
vəsaiti ayırdı. İndi biz bütün nöqteyi-
nəzərlərdən mürəkkəb olan bu layihənın 
yüksək səmərəliliklə tamamlanmasına 
görə həqiqətən də fərəhlənə bilərik”.

Buradan göründüyü kimi, 
Azərbaycan regionun, eləcə də Av-
ropanın enerji təhlükəsizliyinin for-
malaşmasına müsbət təsir göstərən  
ölkələrdən biridir. Çoxtərəfli əməkdaşlıq 
formatını seçən və ona üstünlük verən 
Azərbaycanın təşəbbüsü ilə realla-
şan enerji layihələrindən yalnız qonşu 
dövlətlər olan Gürcüstan və Türkiyə 
deyil, həmçinin bir sıra Avropa ölkələri 
də faydalanırlar. 

2020-ci ilin sonundan etibarən 
Azərbaycan dəhliz vasitəsi ilə Avropaya 
mavi qaz ixracına başlayıb. Ötən il Av-
ropaya 7 milyard kubmetr mavi qaz nəql 
edilib. Bu il həmin rəqəmin 10 milyard 
kubmetrədək yüksələcəyi gözlənilir. 
Bütövlükdə  Azərbaycan Avropaya birin-
ci mərhələdə 10 milyard kubmetr, ikinci 
mərhələdə isə 20 milyard kubmetr mavi 
qaz nəql edəcəyi nəzərdə tutulur. Cənub 
Qaz Dəhlizinin ötürülmə qabiliyyəti 31, 5 
milyard kubmetr olacaq ki, bu da praktik 
olaraq, Avropa üçün yeni alternativ 
mənbə rolunu oynayacaq.

Cənub Qaz Dəhlizi, eyni zamanda,  
Azərbaycanın dövlət büdcəsi gəlirlərinin 
daha da artması, respublikaya valyuta-
nın davamlı şəkildə daxil olması baxı-
mından mühüm önəm daşıyır. Ölkəmizin 
Cənub Qaz Dəhlizi çərçivəsində 
ixrac olunacağı mavi qazdan mövcud 
qiymətlər ilə 100 milyard dollardan artıq 
gəlir əldə edəcəyi də gözlənilir.

Sonda iclasda səsləndirilən bir 
məsələni də qeyd etmək istərdim. 
Prezident İlham Əliyev çıxışında 
Azərbaycanın neft ixracına 2006-cı 
ildən başladığını, təchizatda heç bir 
fasilə olmadığını, müqavilə şərtlərinin  
pozulmadığını, enerji siyasəti arxasın-
da heç bir siyasi gündəmin nəzərdə 
tutulmadığını qeyd edib. Dövlət başçısı 

bu məqamla bağlı deyib: “Bizim enerji 
siyasətimiz həmişə çox açıq, şəffaf, 
biznes və nəticələrə hesablanmış olub, 
əməkdaşlığa və qarşılıqlı dəstəyə gətirib 
çıxarıb. İndi isə mən qaz alan ölkələrin 
bazarlarında Azərbaycan qazının payı 
ilə əlaqədar son məlumatlara baxanda 
görürəm ki, bu ölkələrin bəziləri qaz 
istehlakının 80 faizini, digərləri isə 15-
20 faizini Azərbaycandan alırlar və bu 
göstəricilər artır. Çünki biz hasilatı artır-
mağı planlaşdırırıq. Bu il biz keçən illə 
müqayisədə qaz bazarındakı vəziyyətin 
sabit olmamasını nəzərə alaraq daha 
çox ixrac edəcəyik.  Həmçinin qiymətlər 
də çox dəyişkəndir...”.

Vüqar BAYRAMOV,  
Milli Məclisin İqtisadi siyasət, 

sənaye və sahibkarlıq komitəsinin 
üzvü 

Rumıniya mətbuatı bu ölkənin energetika 
nazirinin Bakı səfərini geniş işıqlandırıb
Rumıniyanın aparıcı kütləvi informasiya vasitələrində bu ölkənin 

energetika naziri Vircil Daniel Popeskunun Bakıda Cənub Qaz 
Dəhlizi Məşvərət Şurası çərçivəsində nazirlərin VIII toplantısında 
iştirakı barədə məqalələr dərc olunub.

Xüsusilə, “Eco Politics News” 
xəbər portalında dərc olunan 
məqalədə bildirilir ki, nazir Vircil 
Daniel Popesku ölkəsinin Cənub 
Qaz Dəhlizinin Balkanlar və Mərkəzi 
Avropa istiqamətində genişləndirilməsi 
planına Rumıniya–Bolqarıstan inter-
konnektoru və Bolqarıstan–Rumıni-

ya–Macarıstan–Avstriya (BRUA) boru 
kəməri layihəsinin daxil edilməsini 
bir daha təklif etdiyini açıqlayıb. 
Vircil Daniel Popeskunun regiondakı 
əksər dövlətlərin Azərbaycan qazına 
çıxış əldə etməkdə maraqlı olması-
nın Cənub Qaz Dəhlizinin inkişafını 
davam etdirmək üçün böyük imkan 

yaratdığını və bu imkanların əldən 
qaçırılmamasının vacibliyini vurğuladı-
ğı qeyd edilib. Eyni zamanda, nazirin 
Avropanın enerji təminatının sabitliyi 
üçün böyük əhəmiyyət kəsb edən 
strateji qaz nəqliyyatı infrastrukturu 
olan Cənub Qaz Dəhlizi layihəsini 
inkişaf etdirmək cəhdlərinə Rumıniya-
nın qoşulmağa hazır olduğunu diqqətə 
çatdırdığı bildirilib.

İqbal HACIYEV, 
AZƏRTAC-ın xüsusi müxbiri

Buxarest

Prezident İlham Əliyev Cənub Qaz Dəhlizi Məşvərət Şurası 
çərçivəsində nazirlərin videokonfrans formatında keçirilən VIII 
toplantısında çıxış edərək ilk iclasdan ötən müddətdə birgə fəaliyyət 
nəticəsində mühüm nailiyyətlər qazanıldığını vurğuladı. 

(əvvəli 1-ci səhifədə)
Ölkə rəhbəri çıxışında 

Məşvərət Şurasının əlavə qaz 
mənbəyinə tələbatın artdığı indiki 
şəraitdə ənənəvi əməkdaşlıq 
sahələrinin, gələcək planların, eyni 
zamanda, bərpa olunan enerji 
mənbələri ilə bağlı məsələlərin 
müzakirəsinə zərurət yarandığını 
diqqətə çatdıraraq, Azərbaycanın 
“yaşıl enerji” layihələrinin 
gerçəkləşməsində önəmli tədbirlər 
həyata keçirdiyinı vurğulayıb. 

İclasda Cənub Qaz Dəhlizi 
layihəsinin tamamlanmasından 
sonra ölkəmizin beynəlxalq bazar-
lara, o cümlədən, Avropa bazar-
larına ixracı artıra bildiyi, ötən il 
ərzində 19 milyard kubmetr, o 
cümlədən, Türkiyəyə 8,5 milyard, 
İtaliyaya 7 milyard kubmetr təbii 
qaz verildiyi, yerdə qalan həcmin 
isə komandanın başqa üzv 
ölkələrinə – Gürcüstan, Yunanıs-
tan və Bolqarıstana göndərildiyi, 
Albaniyanın da öz qazpaylayıcı 
şəbəkəsini tamamlayan kimi 
Azərbaycan qazını əldə edəcəyi 
bildirilib. 

Prezident İlham Əliyev çıxı-
şında Azərbaycanın neft ixra-
cına 2006-cı ildən başladığını, 
təchizatda heç bir fasilə olmadığı-
nı, müqavilə şərtlərinin pozulma-
dığını, enerji siyasəti arxasında 
heç bir siyasi gündəmin nəzərdə 
tutulmadığını da qeyd edib. 
Dövlət başçısı bu məqamla bağlı 
deyib: “Bizim enerji siyasətimiz 
həmişə çox açıq, şəffaf, biz-
nes və nəticələrə hesablanmış 
olub, əməkdaşlığa və qarşılıqlı 
dəstəyə gətirib çıxarıb. İndi isə 
mən qaz alan ölkələrin bazarla-
rında Azərbaycan qazının payı ilə 
əlaqədar son məlumatlara baxan-
da görürəm ki, bu ölkələrin bəziləri 
qaz istehlakının 80 faizini, digərləri 
isə 15-20 faizini Azərbaycandan 

alırlar və bu göstəricilər artır. Çün-
ki biz hasilatı artırmağı planlaşdırı-
rıq. Bu il biz keçən illə müqayisədə 
qaz bazarındakı vəziyyətin sabit 
olmamasını nəzərə alaraq daha 
çox ixrac edəcəyik. Həmçinin 
qiymətlər də çox dəyişkəndir...”.

Yeni yataqların işlənilməsi 
hesabına istehsal  

həcmi artacaq
Ölkə rəhbəri toplantıda 

Azərbaycanın təsdiqlənən qaz eh-
tiyatının 2,6 trilyon kubmetr, təkcə 
“Şahdəniz” kimi ən böyük yatağın 
ehtiyatının isə bir trilyon kubmetr 
təşkil etdiyini diqqətə çatdırıb. Eyni 
zamanda, bu həcmin gələcəkdə 
daha çox artırılacağına əminliyini 
də bildirib. Bunun isə gələcəkdə 
müasir texnologiyalar əsasında 
yeni neft və qaz yataqlarının 
işlənilməsi ilə bağlı təcrübədən 

şərtləndiyini xatırladıb: “Çünki bu 
gün bu sahədə texnologiya sürətlə 
inkişaf edir. Buna görə də mən 
əminəm ki, Azərbaycanın isbat 
edilmiş qaz ehtiyatları daha da çox 
olacaq. Dediyim kimi, “Şahdəniz” 
Azərbaycanda əsas qaz yatağı-
dır və bu vaxtadək Cənub Qaz 
Dəhlizinə töhfə verən yeganə 
yataqdır. Lakin digər layihələr 
üzərində də iş gedir. Ümid edirik 
ki, ən böyük qaz kondensatı ya-
taqlarından biri olan “Abşeron”da 
tezliklə hasilata başlanılacaq.  
Ola bilsin, bir ildən də az 
müddətdə. İş mərhələlərlə 
aparılacaq. “Abşeron”da birinci 
mərhələdə 1,5 milyard kubmetr 
qaz hasil olunacaq. Bu, böyük 
bir həcm deyil. Lakin düşünürəm 
ki, bəzi ölkələr üçün əhəmiyyətli 
göstəricidir. Bu, bizim də artan 
tələbatımızı qarşılaya və həmçinin 
ixrac imkanlarını təmin edə bilər”.

“Babək” yatağından da 
yüksək göstəricilər əldə ediləcəyi 
gözlənilir. Onun təxmin olunan qaz 
ehtiyatı 400 milyard kubmetrdir. 
“Ümid” yatağının qaz ehtiyatı, 
təqribən, 200 milyard kubmetr 
təşkil edir. Çoxdan istismarda olan 
“Azəri-Çıraq-Günəşli” neft-qaz 
yatağına da böyük ümid bəslənilir. 
Bu yatağın tezliklə istismara 
veriləcəyi gözlənilən dərin qaz 
hissəsindən isə yüz milyardlarla 
kubmetr qaz hasil olunacağı proq-
nozlaşdırılır. 

Qarabağın enerji 
təhlükəsizliyi qarşıya 

mühüm vəzifə kimi qoyulub 
Dövlətimizin başçısı çıxı-

şında bildirib ki, Azərbaycanda 
əhalinin sayının artması ilə 
bərabər, sənayenin inkişafı da 
enerji məhsullarına daxili tələbatı 
artırıb. Ötən il ölkədə qeyri-enerji 

əsaslı sənayedə müsbət rekord 
göstəricinin qeydə alınması, bu 
sektorda 20 faiz artımın əldə 
olunması, həmçinin işğaldan azad 
edilən ərazilərimizi qazlaşdırılması 
zərurəti respublikamızın əlavə 
həcmdə qaza ehtiyacını ortaya 
çıxarıb. 

Şübhəsiz ki, sürətlə aparılan 
bərpadan sonra Azərbaycanın 
keçmiş məcburi köçkünlərini geri 
qaytarmaq, məskunlaşdırmaq 
planları öz istehlakımız üçün 
əlavə qaza ehtiyacımızı qaçılmaz 
edəcək. Belə halda isə təbii ki, 
bərpaolunan enerji mənbələri ilə 
bağlı tədbirlər də reallaşdırılacaq. 

Yeri gəlmişkən, dünyanın 
xam neft, təbii qaz, neft-kimya 
məhsulları, neft məhsulları və 
elektrik enerjisi ixrac edən az 
sayda ölkələrindən biri olan 
Azərbaycanın elektrik enerjisi 
potensialı əsasən daxili istehlaka 
hesablanıb.

Ötən 18 il ərzində 
Azərbaycanın elektrik enerjisi 
infrastrukturuna böyük həcmdə 
investisiya yatırılıb. Elektrik ener-
jisi xətləri demək olar ki, tamamilə 
müasirləşdirilib, yeni elektrik 
stansiyaları işə salınıb. Məsələn, 
tezliklə Qobu qəsəbəsində demək 
olar ki, 400 meqavat gücündə 
yeni elektrik stansiyasının açılışı 
nəzərdə tutulub. Ötən ay əcnəbi 
investor, enerji bazarında ta-
nınan, Səudiyyə Ərəbistanının 
“ACWA Power” şirkəti tərəfindən 
maliyyələşdiriləcək ilk böyük 
bərpaolunan enerji mənbəyi 
layihəsinin – 240 meqavat 
gücündə külək elektrik stansi-
yasının təməlqoyma mərasimi 
keçirilib. Məhz bütün bu layihələrin 
sayəsində Davos Dünya İqtisadi 
Forumunun qiymətləndirməsinə 
əsasən, enerjiyə əlçatanlıq 
reytinqində ölkəmiz dünyada ikinci 
yerdə qərarlaşıb. 

İclasda Azərbaycanın elekt-
rik enerjisinə regional bazarda 
da ehtiyac olduğunu diqqətə 
çatdıran dövlətimizin başçısı 
deyib: “Bəlkə də, biz daha uza-
ğa, Avropaya qədər gedə bilərik. 
Çünki bu gün biz dörd qonşu 
ölkəyə – Türkiyə, Rusiya, Gür-
cüstan və İrana elektrik enerjisi 
ixrac edirik. Həcm artır. Bizim 
Azərbaycanda bərpaolunan 
enerji mənbəyimiz nə qədər çox 
olsa, biz ixrac üçün daha çox 
qaza qənaət edəcəyik. Məsələn, 
mənim indicə qeyd etdiyim elektrik 
stansiyası – külək elektrik stansi-
yası ilə biz 200 və ya 300 milyon 
kubmetr qaza qənaət edəcəyik. 
Bu, yaxşı göstəricidir və istehla-
kı böyük olmayan ölkələr üçün 
ciddi dəyişiklik ola bilər. Beləliklə, 
bizim “yaşıl enerji” strategiyamız 
hazırda təkcə qiymətləndirilmə 
deyil, həm də planlamanın yekun 
mərhələsindədir”.

“Yaşıl enerji” zonasının 
yaradılması prioritet 

istiqamətdir 
Prezident İlham Əliyev 

Məşvərət Şurasının iclasında 
Azərbaycanın işğaldan azad 
edilən əraziləri üçün xüsusi proq-
ramı olduğunu, respublika Energe-
tika Nazirliyinin aparıcı beynəlxalq 
şirkətlərlə birlikdə Qarabağ və 
Şərqi Zəngəzurda “yaşıl enerji” 
zonası üçün konseptual proqnoz 
hazırladığını bildirib. Dövlətimizin 
başçısı, həmçinin artıq adları 
çəkilən bölgələrdə bərpaolunan 
mənbələrin potensialının 
beynəlxalq qiymətləndirməsinin 
aparıldığını və ilkin rəqəmlərin 
çox ümidverici olduğunu xatırla-
dıb: “Külək enerjisində potensial, 
təxminən, 7200 meqavat, Günəş 
enerjisində potensial isə 2000 me-
qavatdan çoxdur. Yeri gəlmişkən, 
sizi məlumatlandırmaq istərdim ki, 
bizim neft-qaz sahəsində strateji 
tərəfdaşımız olan BP işğaldan 
azad edilmiş ərazilərdə, xüsusilə 
Cəbrayıl rayonunda işləməyə bö-
yük maraq göstərir. Biz artıq orada 
200 meqavatdan çox gücə malik 
bərpaolunan enerji mənbəyinin 
tikintisi ilə bağlı BP ilə danışıqlar 
mərhələsindəyik”.

Toplantıda Azərbaycan 
Energetika Nazirliyinin hazırda 
bərpaolunan enerjiyə investisiya-
ların yatırılması ilə bağlı aparıcı 
beynəlxalq enerji şirkətləri ilə fəal 
danışıqlar mərhələsində oldu-
ğu, ölkəmizin bu sahədə zəngin 
potensialının mövcudluğu, təkcə 
Xəzər dənizinin bu sahədə texniki 
potensialının 150 min meqavat-
dan çox təşkil etdiyi də diqqətə 
çatdırılıb. 

Vaqif BAYRAMOV,  
“Xalq qəzeti”

Cənub Qaz Dəhlizi enerji təhlükəsizliyi və enerjinin şaxələndirilməsi layihəsidir

Azərbaycanın təşəbbüskarı və müəllifi olduğu nəhəng enerji 
infrastrukturu layihəsi olan Cənub Qaz Dəhlizi hazırda dün-
yada inkişaf etdirilən ən kompleks təbii qaz boru kəmərləri 
zənciri kimi qiymətləndirilir. Avropa İttifaqı üçün prioritet enerji 
layihələrindən biri olan Cənub Qaz Dəhlizi ilk dəfə olaraq Xəzər 
regionundakı qaz ehtiyatlarını Avropa bazarlarına birləşdirməklə 
bütün regionun enerji xəritəsini dəyişdirir. Bu baxımdan, 
adı çəkilən dəhliz dünya neft-qaz sənayesində ən mühüm   
layihələrdən biridir.

Avropanın enerji 
təhlükəsizliyinə mühüm töhfə

